
[image: lahaine.org]Torturaren aurkako aldarriak hartu ditu Bilboko kaleak
Topatu.eus :: 12/03/2017
Euskal Herrian 5.657 lagun torturatu dituztela salatu eta berriro gerta ez dadila eskatzeko.[image: ]
3.000 lagunetik gora elkartu dira torturaren aurkako manifestazioan, Euskal Herrian 5.657 lagun torturatu dituztela salatu eta berriro gerta ez dadila eskatzeko.

Milaka lagun elkartu dira Bilbon torturaren aurka egindako manifestazioan, tartean, ehunka gazte. Euskal Herrian izandako 5.657 tortura kasuak salatzera atera dira kalera, eta berriro gerta ez dadin bermeak egon daitezela eskatzera.

Espainiako Polizia Nazionalak, Guardia Zibilak eta Ertzaintzak egindako torturak daude horien artean. Ernai gazte antolakundeko gazteak manifestazioan izan dira, eta Mikel Urdangarin bozeramaileak salatu duenez, gertaturiko tortura kasu horiek guztiak ez dira bakanak: "Agintari politikoen oniritziz sistematikoki egindako basakeria dira". Erreparazioa, aitortza eta berriro gertatzeko bermeak izan daitezen torturarik gabeko herri libre bat eskatu dute. 

